
NOTA DE PRENSA – SECCIÓN: CULTURA - FEBREIRO, 2008

.

HOXE, XOVES, 28 DE FEBREIRO, ÁS 8 DA TARDE, NA LIBRARÍA COUCEIRO (Praza de Cervantes) de SANTIAGO DE COMPOSTELA,  PRESENTARASE A OBRA PUBLICADA POR SOTELO BLANCO EDICIÓNS  NA SÚA COLECCIÓN DIÁSPORA INVESTIGACIÓNS
MIGRACIÓNS NA GALICIA CONTEMPORÁNEA. Desafíos para a sociedade actual

Intervirán Francisco Xosé Fernández Naval (escritor), Juan Manuel Rey Rey (Alcalde do Exmo.Concello de Caldas de Reis), Xosé Manuel Cid (decano da Facultade de Ciencias da Educación en Ourense), Julio Miras Amor (Subdirector Xeral del Planificación das Políticas de Retorno e da Inmigración e Olegario Sotelo Blanco (editor de Sotelo Blanco Edicións ) 

Sotelo Blanco Edicións publica, na súa colección de Diáspora-Investigacións, Migracións na Galicia contemporánea. Desafíos para a sociedade actual coordinado por  Xosé Manuel Cid Fernández, Xoán Carlos Domínguez Alberte e Raúl Soutelo Vázquez.


Recóllense neste volume a maior parte dos relatorios presentados no curso de extensión universitaria da Universidade de Vigo titulado As migracións nas sociedades contemporáneas. Os desafíos na Galicia actual, que tivo lugar na vila de Caldas de Reis en xullo de 2007.  Estruturamos os contidos en varias sesións para fornecer un estado das investigacións sobre a emigración galega, a participación feminina nos movementos migratorios e a pegada deles no mundo actual, tan globalizado en termos económicos e de mobilidade de man de obra como socialmente inxusto no que atinxe ás desiguais oportunidades que teñen as persoas para acceder a empregos, formación e condicións de vida digna en función desa lotería macabra que é o lugar xeográfico, o grupo social e a familia na que lles tocou nacer.


As persoas participantes (profesorado de ensino primario e secundario, estudantes universitarios, traballadores sociais e outros) achegáronse a esa perspectiva xeral e comparada das investigación recentes sobre as migracións contemporáneas e, sobre todo, das súas implicacións na sociedade galega actual.


É tamén unha magnífica oportunidade para demostrarlle ao mundo globalizado que a nosa é unha terra de acollida aberta o mesmo que o foi de partida para milleiros de galegos que fixeron as Américas polo mundo nos últimos douscentos anos.

